
	1.
	Անհրաժեշտությունը

	
	«Հողերի նպատակային նշանակությունը փոխելու մասի» Հայաստանի Հանրապետության կառավարության որոշման նախագծի անհրաժեշտությունը պայմանավորված է ՙՙԵվրոթերմ՚՚ ՓԲԸ-ին սեփականության իրավուքնով պատկանող  6.71 հա գյուղատնտեսական նշանակության այլ հողատեսքի նպատակային նշանակության փոփոխությամբ և այդ տարածքի վրա հյութերի արտադրամաս հիմնելու պահանջարկով:   

	2.
	Ընթացիկ իրավիճակը և խնդիրները

	
	ՀՀ կառավարության 2004 թվականի փետրվարի 19-ի թիվ 181-Ն որոշմամբ հաստատվել է ՀՀ Արմավիրի մարզի Վանանդի գյուղական համայնքի հողերի օգտագործման ժամանակավոր սխեման: Համայնքը չունի բնակավայրի գլխավոր հատակագիծ և հողերի գոտևորման և օգատգործման սխեմա: ՙՙԵվրոթերմ՚՚ ՓԲԸ-ի կողմից զբաղեցրած հողամասը գտնվում է մրգերի արտադրության տարածաշրջանում, գյուղատնտեսական մշակաբույսերի արտադրության համար նպատակահարմար չէ: Տարածքը համապատասխանում է մրգերի վերամշակման արտադրություն կազմակերպելու անհրաժեշտ պահանջներին:
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշմամբ  սահմանված կարգով:
Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Բնագավառում քաղաքականությունն իրականացվում է Հայաստանի Հանրապետությունում ագրովերամշակող արդյունաբերության և գյուղական բնակչության զբաղվածության բարելավման տեսանկյունից:

	4.
	Կարգավորման նպատակը և բնույթը

	
	Որոշման նախագծի ընդունման նպատկան է կարգավորել տվյալ տարածաշրջանում մրգի արտադրության և սպառման խնդիրները, ստեղծել նոր աշխատատեղեր, լուծել սոցիալական հարցեր:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ բնապահպանության, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե,  Վանանդի գյուղապետարան:

	6.
	Ակնկալվող արդյունքը

	
	Հողամասի նպատակային նշանակության փոփոխության  արդյունքում Վանանդի համայնքային բյուջեն կհամլրվի 14443000 դրամով,  կստեղծվի 40-50 նոր աշխատատեղ, կկարգավորվեն գյուղատնտեսական մթերքի իրացման հարցեր:



